
Pérqué lé pèi dévégnon biàn ? 

Éinsembio a la vegnà di pièye lé pèi qui véignon biàn (la canisia, 
comèn i guión lé spésialiste) y é éin di premé signo qué lo cor y é 
én tren dé vignì vièi. 
Lé sellule dé la péi prodouison lo pimàn dé la mélanina, qu’i y é 
én-na color qu’i pase i pèi é a la péi. 
La canisie sor can lé sellule, a la raise di pèi, i queutton dé      
prodouire dé mélanina. 
Pé lé-z-albén (sise di pèi biàn) la péi é lé pèi prennon sétta color 
pérqué i manque dé mélanina a coza d’én-na metachón jénétécca 
é lé jèi i son rodzo pérqué on vèi la quiére réfléchà pé lé piquiéde 
véne dé la coroide, én-na di télette di jèi qu’i y é sensa color. 
La canisia pouì éitre gropaye a dé fatteur jénétécco, i pouì       
paréitre pé vitto pé lé-z-eun pétoou qué pé lé-z-âtre. 
Lé-z-Amérendièn y an dé chanse pérqué y an pa si tracas : pé 
iour pa dé pèi qui véignon biàn é gnenca qu’i perdon lé pèi. 

